პროექტი

საკომუნიკაციო საკანალიზაციო არხებთან დაშვების საბითუმო ბაზრის სეგმენტზე და სპილენძის სააბონენტო სახაზო-საკაბელო წყვილების რესურსებთან დაშვების საბითუმო ბაზრის  სეგმენტზე კონკურენციის კვლევისა და ანალიზის შედეგების შესახებ
გადაწყვიტა:

1. განისაზღვროს საკომუნიკაციო საკანალიზაციო არხებთან დაშვების საბითუმო ბაზრის სეგმენტზე მნიშვნელოვანი საბაზრო ძალაუფლების მქონედ შემდეგი ავტორიზებული პირები:

ა) ქ.თბილისში -   სს „სილქნეტი“;

გ) ქ.რუსთავში –   სს „სილქნეტი“ და  შპს „ცენტრალური კავშირგაბმულობის კორპორაცია“;

გ)  ქ.ზესტაფონი – სს „სილქნეტი“ და  შპს „ახალი ქსელები“;
დ) დანარჩენი საქართველო - სს „სილქნეტი“;
2. განისაზღვროს სპილენძის სააბონენტო სახაზო-საკაბელო წყვილების რესურსებთან დაშვების საბითუმო ბაზრის სეგმენტზე მნიშვნელოვანი საბაზრო ძალაუფლების მქონედ შემდეგი ავტორიზებული პირები:

ა) ქ.თბილისში -   სს „სილქნეტი“, შპს „ახალი ქსელები“ და შპს „ახტელი“
ბ) ქ.ქუთაისში – სს „სილქნეტი“ და შპს „ახალი ქსელები“; 

გ) ქ.რუსთავში –   სს „სილქნეტი“ და  შპს „ცენტრალური კავშირგაბმულობის კორპორაცია“;
დ) ქ.ზუგდიდში – სს „სილქნეტი“ და  შპს „ივერია ქსელი“; 

ე)  ქ.ზესტაფონი – სს „სილქნეტი“ და  შპს „ახალი ქსელები“;

ვ)  ქ.სამტრედია - სს „სილქნეტი“ და  შპს „რკინიგზის ტელეკომი“;
ე)  ქ.თერჯოლა – სს „სილქნეტი“ და შპს „ახალი ქსელები“;

ზ)  დანარჩენი საქართველო - სს „სილქნეტი“;
3. საკომუნიკაციო საკანალიზაციო არხებთან დაშვების საბითუმო ბაზრის სეგმენტზე და სპილენძის სააბონენტო სახაზო-საკაბელო წყვილების რესურსებთან დაშვების საბითუმო ბაზრის სეგმენტებზე ამ გადაწყვეტილებით განსაზღვრულ, მნიშვნელოვანი საბაზრო ძალაუფლების მქონე ავტორიზებულ  პირებს, ამავე გადაწყვეტილებით განსაზღვრულ გეოგრაფიულ საზღვრებში, დაეკისროს შემდეგი სპეციფიკური ვალდებულებები:
3.1. ინფორმაციის გამჭვირვალობის უზრუნველყოფის ვალდებულება, შემდეგი კონკრეტული პირობებით:

ა) 2014 წლის 15 დეკემბრამდე  საჯაროდ გამოაქვეყნოს საკომუნიკაციო საკანალიზაციო არხებთან დაშვების და სპილენძის სააბონენტო სახაზო-საკაბელო წყვილების რესურსებთან დაშვების  განახლებული შეთავაზების წინადადება (მოწვევის ოფერტა); მოწვევის ოფერტაში ასახული უნდა იქნეს საკუთარი მომსახურების მიწოდების არსებითი პირობები, მათ შორის: 

ა.ა) საკანალიზაციო არხების სრული და დატვირთული სიმძლავრეები;

ა.ბ) დაშვების ტარიფები, განზომილების შესაბამის ერთეულებში ლარი არხ/ადგილი/კმ თვეში;

 ა.გ) საკანალიზაციო არხებთან დაშვების ანგარიშსწორების პირობები; 

ა.დ) ხელშეკრულების გაფორმების ვადა, რომელიც არ უნდა აღემატებოდეს მოწვევის ოფერტაზე მსურველი პირის მიერ აქცეპტის წარმოდგენის თარიღიდან არაუმეტეს 20 კალენდარულ დღეს; 

ა.ე) საკანალიზაციო არხებში სხვა ავტორიზებული პირების კაბელების გატარების ან/და კაბელების ტერმინალურ სეგმენტებთან  (თავისუფალ თანალოკაციის ფართზე, მათ შორის ტექნიკურად შესაძლებელ დაშვების წერტილებთან) დაშვების პირობები;

ა.ვ) საკანალიზაციო არხებში გატარებული კაბელების ტერმინალურ სეგმენტებთან (თანალოკაციის ფართზე დაშვების წერტილებში) მომსახურე პერსონალის დაშვების პირობები; 

ა.ზ) საკანალიზაციო არხებში მსურველი ავტორიზებული პირისათვის დამატებითი სიმძლავრეების გამოყოფის პროცედურები და პირობები, მათ შორის ვადა, რომელიც არ უნდა აღემატებოდეს 20 კალენდარულ დღეს; 

ა.თ) საკანალიზაციო არხებთან მსურველი პირების დაშვების თაობაზე ხელშეკრულების გაფორმების პროცედურები; 
ა.ი) მოწვევის ოფერტის მოქმედების არანაკლებ 1 წლიანი ვადა.
ბ) მოქმედი მოწვევის ოფერტის მოქმედების ვადის დასრულებამდე არაუგვიანეს 30 კალენდარული დღის ვადაში, მნიშვნელოვანი საბაზრო ძალაუფლების მქონე ავტორიზებულმა პირმა კომისიაში წარმოადგინოს საჯაროდ გამოქვეყნებული მოწვევის ოფერტის არსებით პირობებში, შესაძლო ცვლილებების და დამატებების შეტანის თაობაზე დოკუმენტაცია და მოქმედი მოწვევის ოფერტის ვადის დასრულებამდე 10 კალენდარული დღით ადრე გამოაქვეყნოს ახალი (ან მოდიფიცირებული პირობებით) მოწვევის ოფერტა;

3.2. დისკრიმინაციის აკრძალვის ვალდებულება, შემდეგი კონკრეტული პირობებით:
ა) საკომუნიკაციო საკანალიზაციო არხებთან დაშვების   და სპილენძის სააბონენტო სახაზო-საკაბელო დაშვების მსურველი (აქცეპტანტი) ავტორიზებული პირისათვის მიწოდება იმგვარი არადისკრიმინაციული და ერთგვაროვანი პირობებით (მათ შორის ტარიფებით, ხარისხით, მიწოდების ვადებით), რომლებიც არანაკლებ ხელსაყრელია, ვიდრე საკუთარი სტრუქტურული ქვედანაყოფისათვის, აფილირებული ან/და სხვა ურთიერთჩართული ავტორიზებული პირებისათვის ან/და შიდა მოხმარებისთვის;
ბ) საკომუნიკაციო საკანალიზაციო არხებთან დაშვების და სპილენძის სააბონენტო სახაზო-საკაბელო წყვილებითან  დაშვების  მომსახურების პირობების (მათ შორის ტექნიკური ხასიათის) თაობაზე ინფორმაციის ყველა მსურველი ავტორიზებული პირისათვის შეუზღუდავად, გამჭვირვალედ და არადისკრიმინაციულად მიწოდება;
3.3. დანახარჯებისა და შემოსავლების განცალკევებულად აღრიცხვის ვალდებულება, შემდეგი კონკრეტული პირობით:

სს „სილქნეტს“ დაევალოს აუდიტორის მიერ დამოწმებული კომისიის   2006 წლის 20 აპრილის N5 დადგენილებით დამტკიცებული “ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიური წესებით“ მომზადებული  ყოველწლიური შემოსავლების და დანახარჯების განცალკევებული აღრიცხვის ანგარიშის კომისიაში მომდევნო წლის 1 მაისამდე წარმოდგენა. შემოსავლების და ხარჯების განცალკევებულად აღრიცხვის  ანგარიშში  დეტალიზირებული უნდა იყოს ყველა საბითუმო და საცალო მომსახურება ცალ-ცალკე;  

3.4.  სატარიფო რეგულირებისა და ხარჯთაღრიცხვის ვალდებულება შემდეგი კონკრეტული პირობებით:
ა) საკომუნიკაციო საკანალიზაციო არხებთან დაშვების საბითუმო ბაზრის სეგმენტზე, ამ გადაწყვეტილებით განსაზღვრულ, მნიშვნელოვანი საბაზრო ძალაუფლების მქონე პირებს: სს ”სილქნეტს ”, შპს „ცენტრალური კავშირგაბმულობის კორპორაციას“,  შპს „ახალ ქსელებს“ და შპს „ახტელს“ ამავე გადაწყვეტილებით განსაზღვრულ გეოგრაფიულ საზღვრებში, 100 მმ-იანი საკანალიზაციო მილის ერთ არხ კილომეტრზე თვეში იმ გეოგრაფიულ ზონაში სადაც ეს კომპანიები    ცნობილია მნიშვნელოვანი საბაზრო ძალაუფლების მქონედ დაუდგინდეს ელექტრონულ საკომუნიკაციო კანალიზაციაში კაბელების გატარების მომსახურებაზე ზედა ზღვრული ტარიფი  370 ლარის ოდენობით, გადასახადების გარეშე;  

ბ) სპილენძის სააბონენტო სახაზო-საკაბელო წყვილების რესურსებთან დაშვების საბითუმო ბაზრის სეგმენტზე, ამ გადაწყვეტილებით განსაზღვრულ, მნიშვნელოვანი საბაზრო ძალაუფლების მქონე პირებს: სს ”სილქნეტს ”, შპს „ცენტრალური კავშირგაბმულობის კორპორაციას“,  შპს „ახალ ქსელებს“ , შპს „ახტელს“ და შპს „ივერია ქსელს“ ამავე გადაწყვეტილებით განსაზღვრულ გეოგრაფიულ საზღვრებში, სპილენძის სააბონენტო სახაზო-საკაბელო წყვილების რესურსებთან დაშვების მომსახურებაზე იმ გეოგრაფიულ ზონაში სადაც ეს კომპანიები ცნობილია მნიშვნელოვანი საბაზრო ძალაუფლების მქონედ დაუდგინდეს სახაზო საკაბელო წყვილებით მომსახურებაზე ზედა ზღვრული ტარიფი  თვეში 2,20 ლარის ოდენობით, გადასახადების გარეშე;  

გ) საკომუნიკაციო საკანალიზაციო არხებთან დაშვების  და სპილენძის სააბონენტო სახაზო-საკაბელო დაშვების მსურველი (აქცეპტანტი) პირებისათვის  მომსახურების მიწოდება განახორციელოს კონკურენციის უზრუნველმყოფი, დანახარჯებზე ორიენტირებული და არადისკრიმინაციული  ტარიფით, რომლის ოდენობაც დადგენილ უნდა იქნას, ამ გადაწყვეტილებით განსაზღვრული ზღვრული ტარიფის ფარგლებში;
დ) სს „სილქნეტმა“ საკუთარ  საკომუნიკაციო კანალიზაციაში კაბელის ზომის (დიამეტრის) მიხედვით

გატარების მომსახურების ტარიფის გაანგარიშებისას საკომუნიკაციო კანალიზაციაში კაბელის გატარებისთვის საჭირო თავისუფალი სივრცე არ უნდა გაითვალისწინოს, რადგან  100 მმ-იანი საკანალიზაციო მილის ტარიფის გაანგარიშებისას კაბელის გატარებისთვის საჭირო თავისუფალი  სივრცე ამ მილის 25%-ის ოდენობით გათვალისწინებულ იქნა. ბაზრის ამ სეგმენტზე, ამ გადაწყვეტილებით განსაზღვრულ, მნიშვნელოვანი საბაზრო ძალაუფლების მქონე სხვა  პირებს  აღნიშნული წესი არ ეხებათ;
გ) ზღვრული ტარიფების ამოქმედების ვადად განისაზღვროს 2015 წლის 1 იანვარი;
4. დაევალოს სს „სილქნეტს“, შპს "ახალი ქსელებს", შპს "ახტელს", შპს „ცენტრალური კავშირგაბმულობის კორპორაციას“, შპს „ივერია ქსელს“ ამ გადაწყვეტილების ძალაში შესვლიდან 10 სამუშაო დღის ვადაში, ელექტრონულ საკომუნიკაციო საკანალიზაციო არხებთან დაშვების ბაზრის სეგმენტზე დადგენილი ტარიფების,  ამ გადაწყვეტილების პირველი პუნქტით დადგენილი ზედა ზღვრული ტარიფებთან შესაბამისობაში მოყვანა, კერძოდ შესაბამისი ცვლილებების განხორციელება სატელეკომუნიკაციო კანალიზაციაში კაბელების გატარების  და სახაზო საკაბელო წყვილებითან  დაშვების  შეთავაზების წინადადებებში (მოწვევის ოფერტა) და კომისიაში წარმოდგენა;
5. დაევალოს შპს „რკინიგზის ტელეკომს“ კომისიის 2006 წლის 20 აპრილის №5 დადგენილებით დამტკიცებული ”ავტორიზებული პირების მიერ ხარჯთაღრიცხვისა და დანახარჯების განცალკევებულად განაწილების მეთოდოლოგიური წესების” შესაბამისად 2013 წლის  მონაცემების საფუძველზე მომზადებული   სახაზო საკაბელო წყვილებით მომსახურებების ტარიფის გაანგარიშების მოდელის კომისიაში წარმოდგენა 2014 წლის ---------- მდე;
6. ამ გადაწყვეტილების ამოქმედებისთანავე ძალადაკარგულად იქნას ცნობილი კომიისიის მიერ საკომუნიკაციო საკანალიზაციო არხებთან დაშვების და სპილენძის სააბონენტო სახაზო-საკაბელო წყვილებით მომსახურების ბაზრის სეგმენტებზე კომისიის სხვა გადაწყვეტილებებით  განსაზღვრული ვლადებულებები და დადგენილი ტარიფები;
7. გადაწყვეტილება ძალაში შევიდეს კომისიის ოფიციალურ ვებ გვერდზე (www.gncc.ge) გამოქვეყნებისთანავე;

8. გადაწყვეტილება შეიძლება გასაჩივრდეს ქალაქ თბილისის საქალაქო სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დ. აღმაშენებლის ხეივანი, მე-12 კმ., N6) გადაწყვეტილების  დამოწმებული ასლის სს „სილქნეტისთვის“, შპს "ახალი ქსელებისთვის", შპს "ახტელისთვის", შპს „ცენტრალური კავშირგაბმულობის კორპორაციისთვის“, შპს „ივერია ქსელისთვის“ და შპს „რკინიგზის ტელეკომისთვის“  ჩაბარებიდან ერთი თვის ვადაში;
9. კონტროლი აღნიშნული გადაწყვეტილების შესრულებაზე დაევალოს კომისიის აპარატის კონკურენციის ხელშეწყობის დეპარტამენტს (ე.ასანიძე).
კომისიის თავმჯდომარე                                                             ვ. აბაშიძე

კომისიის წევრი                                                                             ა. სიხარულიძე
კომისიის წევრი                                                                             ს. ბრიტანჩუკი
კომისიის წევრი                                                                             ი. მოსეშვილი 
კომისიის წევრი                                                                             კ. ბექაური 

